
KIRISH (falsafa doktori (PhD) dissertatsiyasi annotatsiyasi)

Dissertatsiya mavzusining dolzarbligi va zarurligi. Dunyoda aholi sonining
o‘sib borishi, resurslarning cheklanganligi ko‘plab global muammolarni, xususan
temir yo‘l korxonlarida ham bir gancha muammolarni keltirib chigarmoqda. Hozirgi
kunda dunyoning ko‘plab davlatlarida temir yo‘l tarmoqlarini modernizatsiya qilish,
yangi yuqori tezlikdagi poyezdlar harakatini tashkil etish va logistika
Imkoniyatlarini kengaytirish borasida ishlar olib borilmoqda.

Zamonaviy igtisodiy infratuzilmaning eng muhim vazifasi jamiyatning barcha
sohalarining bir maromda ishlashini ta’minlash, ishlab chiqarish va umuman
igtisodiyotni rivojlantirish uchun shart-sharoitlar yaratishdan iborat. Shu bilan birga,
transport, ayniqsa, temir yo‘l transporti O‘zbekiston sanoat va ijtimoiy
infratuzilmasining asosiy tarkibiy qismi vazifasini o‘taydi. Temir yo‘l transport
tashkilotlari yuklarni va yo‘lovchilarni tashish, ularni saqlash, turli yuklarni yuklash
va tushirish, kerakli vagonlarni ta’mirlash, ularni tozalash va poyezdga qo‘shish,
umuman transport jarayonini ta’minlaydi. Ushbu jarayonni umumiy boshqarish va
operativ boshqgarish hozirgi kunda “O‘zbekiston temir yo‘llari” AJ tomonidan
amalga oshirilmoqda.

Yangi O‘zbekistonning 2022-2026-yillarga mo‘ljallangan taragqgiyot
strategiyasiga muvofiqg igtisodiyotning muhim tarmogqlaridan biri hisoblangan temir
yo‘l korxonalariga yo‘naltirilayotgan xorijiy investitsiyalarning samaradorligini
oshirishga e’tibor qaratilmoqda. Mamlakatimizda temir yo‘l transporti
korxonalarining infratuzilmasini rivojlantirish va innovatsion texnologiyalarni joriy
etish hisobiga ragobatbardoshlikning ilmiy asoslarini yaratish talab etilmogda®. Shu
jihatdan, xorijiy tajribalar asosida temir yo‘l korxonalari hisobi va audutining
tashkiliy-uslubiy  asoslarini  takomillashtirish  bugungi  kunning  dolzarb
masalalaridan hisoblanadi.

